
 অশ্ৰু টোকে ঘঁৰিয়ালে আহাৰ চোবাই,

 মুখত কুন্ধচ এনে শব্দ তাৰ নাই।—

তেনেতে দ্বাৰিকেশ্বৰে  কলে কি গম্ভীৰ স্বৰে,—

 “কুৰুজ্যেষ্ঠ নৃপতিক দিবা সমিচাৰ,

 প্ৰত্যাশা নকৰোঁ আৰু ভাল ব্যৱহাৰ।



 হৈয়ে আছে পাণ্ডবৰ প্ৰতিজ্ঞা পালন,

 বিতত হবৰ একো নেদেখোঁ কাৰণ;

যৱনিকা-নিশা ঠেলি  কালি দিনে চকু মেলি,

 দেখিব দুয়োটি দল মুখামুখিকই,

 —যাৰ যেনে কৰ্ম্মফল ভোগা তেনেকই।”



 “দিবা গই দূত তুমি”, কলে ধৰ্ম্মৰাজে,

 “যাবতীয় সমাচাৰ কুৰুসভা মাজে।

আগত পূজ্যক লই  আহে কিয় যুদ্ধলই?

 নাইনে বাহুত শক্তি আৰু সেনাবল,

 —গুৰু জ্ঞাতি হত্যা কৰা কাৰ এই ছল?



 আস্ফোটক আস্ফোটেৰে দিয়ে সমিধান, ৩৫

 ক্ষত্ৰিয় বীৰৰ সেয়ে ৰণৰ নিদান।

নাই বাক্য বেচিকই,  তথাপি ক্ষত্ৰিয় হই

 আমন্ত্ৰণ ৰণলই কৰিলোঁ গ্ৰহণ।

 যথাশক্তি মনোবাঞ্ছা কৰিম পূৰণ।

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ১ জুলাই ২০২৩ তাৰিখে ১০:০৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

